
REPUBLIKA E KOSOVËS / REPUBLIKA KOSOVA 

 

 

K.DH.SH.II.nr.1096/23  

 

GJYKATA KOMERCIALE E KOSOVËS - Dhoma e Shkalles se Dytë, me gjyqtarin 

Faton Bajrami, ne çështjen juridike përmbarimore të kreditorit KRU “Prishtina”, sha me seli ne 

Prishtinë, ndaj debitorit Spitali “Fati Im” me seli në Prishtinë – Çagllavicë, me bazë juridike 

përmbarimore, duke vendosur lidhur me ankesën e kreditorit te ushtruar kundër aktvendimit të 

Gjykatës Komerciale te Kosovës, Dhomat e Shkalles se Parë, Departamenti i Përgjithshëm, 

KPPP.nr.910/22 te datës 30.06.2023 me datën 10.11.2023, mori këtë:  

 

A K T V E N D I M 

 

REFUZOHET e pabazuar ankesa e KRU “Prishtina”, sha me seli ne Prishtinë, ndërsa 

aktvendimi i të Gjykatës Komerciale te Kosovës, Dhomat e Shkalles se Parë, Departamenti i 

Përgjithshëm, KPPP.nr.910/22 te datës 30.06.2023, VËRTETOHET.  

 

A r s y e t i m 

 

Gjykata Komerciale e Kosovës, Dhomat e Shkalles se Parë, Departamenti i Përgjithshëm, 

me aktvendimin e ankimuar KPPP.nr.910/22 te datës 30.06.2023, e ka aprovuar pjesërisht si të 

bazuar prapësimin e debitorit Spitali “Fati Im” me seli në Prishtinë – Çagllavicë, i paraqitur kundër 

urdhrit për lejimin e përmbarimit P.nr.39/21 dt.19.01.2021, të Përmbaruesit Privat Fadil Hoxha, 

për territorin e Gjykatës Themelore ne Prishtinë.    

 

Kundër këtij aktvendimi, ka paraqitur ankesë kreditori, për shkak te shkeljes esenciale te 

dispozitave te procedurale te LPP, shkeljes se ligjit material dhe vërtetimit te gabuar te gjendjes 

faktike,  me propozim që gjykata e shkalles se dytë këtë ankesë ta aprovoj si te bazuar, aktvendimin 

e  ankimuar ta anuloj dhe lenden ta kthej ne rivendosje ose aktvendimin e  ankimuar ta ndryshoj  

si te pa drejte dhe te paligjshëm.  

 

Dhoma e Shkalles se Dytë e Gjykatës Komerciale, i shqyrtoi shkresat e lëndës, aktvendimin 

e atakuar, pretendimet ankimore dhe pas vlerësimit të tyre në kuptim të dispozitës së nenit 208 të 

Ligjit për Procedurën Kontestimore (LPK) e lidhur me nenin 17 të Ligjit për Procedurën 

Përmbarimore (LPP), gjeti se: 

- Ankesa e kreditorit është e pabazuar. 

 

Nga shkresat e lëndës rrjedh se kreditori, me datën 19.01.2021, ka paraqitur propozim për 

përmbarim ndaj debitorit, në bazë të dokumentit të besueshëm-kartelës se konsumatorit nga librat 

afariste, për periudhën 01.01.2013 – 14.01.2021.  Përmbaruesi Privat  Fadil Hoxha, për territorin 

e Gjykatës Themelore ne Prishtinë, sipas propozimit te kreditorit, me urdhrin përmbarimor 

P.nr.39/21 dt.19.01.2021 ka lejuar përmbarimin, me të cilën detyrohet debitori që kreditorit në 

emër te borxhit nga faturat, t’i paguaj  shumën prej 2,984.54 euro.  

 

Kundër urdhrit përmbarimor debitori ka paraqitur prapësim me datë 29.01.2021, përmes se 

cilit pretendon se sa i përket detyrimit ndaj kreditorit vlerëson se ka arritur parashkrimi i kërkesës, 

duke qene se ka kaluar me tepër se një vit, na dita e arritjes se kërkesës për përmbushje, po ashtu 

ne kundërshtime ka theksuar borxhi i pretenduar është detyrim i personit tjetër (uzurpatorit) i cili 

ka qene ne posedim te palujtshmerise lëndore dhe ka pasur ujëmatësin ne emër te tij, ku tani gjendet 

debitori dhe për këtë detyrim debitori asnjëherë nuk ka pas njohuri dhe nuk është detyrim i tij, 

propozon qe gjykata ta aprovoj ketë prapësim si te bazuar  dhe urdhrin përmbarimor ta anuloj.  

  

Përgjigje ne prapësimin e debitorit ka ushtruar kreditori me datën 20.01.2021, me 

pretendimin se prapësimin e  debitori e ka paraqitur vetëm për te fituar kohë, nuk ka asnjë shkelje 

e dispozitave  procedurale, debitori e ka pranuar ne menyre te terthort borxhin, sepse tani debitori 

ne mënyrë te vazhdueshëm ka kryer pagesa kohe pas kohe dhe me këtë ka ndërprerë parashkrimin, 

si dhe për faktin se ne kuptim te nenit 355 te LMD-se, kërkohet afati tre vjeçar për te arritur 

parashkrimi. Andaj pretendimet e debitorit janë te pabazuara dhe nuk qëndrojnë ashtu qe  propozon 

qe gjykata ta refuzoj prapësimin e  debitorit si te pabazuar, urdhrin përmbarimor ta lë ne fuqi dhe 

ta obligoj debitorin ti paguaj shpenzimet e procedure.  

 

Gjykata Komerciale e Kosovës, Dhomat e Shkalles se Parë, Departamenti i Përgjithshëm, 

pas vlerësimit të prapësimit dhe përgjigjes ne prapësim, ka nxjerrë aktvendimin KPPP.nr.910/22 

te datës 30.06.2023, me të cilin e ka aprovuar pjesërisht si të pabazuar prapësimin e debitorit, duke 

vendosur  decidivisht si në dispozitiv të aktvendimit të atakuar. Në arsyetim të aktvendimit të 

atakuar ka theksuar se  arsyet e paraqitura ne prapësim qëndrojnë, sa i përket pretendimit te 

debitorit se ne rastin konkret kemi parashkrim ketë pretendim e pranoj pjesërisht si te bazuar 

mbështetur ne nenin 355  par.1 te LMD sepse sipas gjykatës se shkalles se parë, ne rastin konkret 

duke ju referuar ekstraktit të verifikuara nga librat afarist për pagesat e shërbimeve komunale të 

furnizimit me ujë, për periudhën kohore nga data 01.01.2013 – 14.01.2021 është vërtetur se pjesa 

dërmuese e borxhit është parashkruar. Me tej gjykata e shkalles se pare, duke ju referuar dispozitës 

ligjore të nenit 355 të LMD-së (Ligji Nr. 04/L-077) është përcaktuar se: kërkesat reciproke nga 

kontratat komerciale si dhe kërkesat e shpërblimit të shpenzimeve të bëra lidhur me këto kontrata, 

parashkruhen për tri (3) vite. Parashkrimi rrjedh veç e veç për çdo dërgim të mallit, pune ose 

shërbimi të kryer. 

Prandaj, meqenëse debitori ka afruar ndonjë dëshmi me të cilën vërtetohet se është 

parashkruar pjesa dërmuese e detyrimit, gjykata duke ju referuar nenit 69 par. 4 të LPP-së i cili 

shprehimisht përcakton se: baza për prapësim duhet te mbështetet me prova te duhura, provat për 

prapësim duhet te dorëzohen me shkrim, përndryshe prapësimi do te refuzohet, vendosi që ta 

aprovoj pjesrishte si te bazuar prapësimin. 

 

Në rastin konkret Gjykata e shkalles se dytë, pranon përfundimin juridik të  gjykatës së 

shkallës së parë, duke vlerësuar po ashtu se aktvendimi i atakuar është i rregullt dhe i ligjshëm, për 

arsye se i njëjti nuk është i përfshirë as në shkelje thelbësore të dispozitave të procedurës 

kontestimore nga neni 182 paragrafi 2 pika (b), (g), ( j)  (k) dhe (m) të LPK  e as ne konstatim te 

gabuar dhe jo te plotë te gjendjes faktike e të cilat shkaqe ankimore gjykata e shkallës së dytë i 

vlerëson edhe sipas detyrës zyrtare, në bazë të nenit 194 të LPK-së.  Po ashtu kjo gjykate, vlerëson 

se i përket pretendimit te debitorit se ne rastin konkret kemi parashkrim ketë pretendim e pranoj 

pjesërisht si te bazuar mbështetur ne nenin 355  par.1 te LMD sepse sipas gjykatës se shkalles se 

parë, ne rastin konkret duke ju referuar ekstraktit të verifikuara nga librat afarist për pagesat e 

shërbimeve komunale të furnizimit me ujë për periudhën kohore nga data 01.01.2013 – 14.01.2021 

është vërtetur se pjesa dërmuese e borxhit është parashkruar. 

 

 Andaj edhe kjo gjykatë vlerëson se pretendimet e kreditorit, janë te pabazuara dhe i 

refuzon si te tilla, pasi te njëjtat  nuk janë argumentuara me prova konkrete  ashtu qe  mbesin vetëm 

te natyrës  deklarative dhe ne kundërshtim me nenin  69 par.4 te LPP,  prandaj nuk janë relevante 

për një vendosje ndryshe.  

 

Përndryshe, në procedurën përmbarimore bëhet realizimi direkt i mbrojtjes juridike të 

konstatuar në dokumentin përmbarimor i cili përmban aktin juridik me të cilin vërtetohet ekzistimi 

i kërkesës dhe se nga ky dokument rrjedh e drejta e organit përmbarues që sipas propozimit të 

kreditorit të caktoj dhe zbatoj përmbarimin. 

 

Kompetenca e Dhomës se Shkalles se Dytë për të vendosur nga ana e gjyqtarit individual 

bazohet në dispozitën e nenit 3 paragrafi 2 të LPP-së, me të cilën është paraparë se në shkallën e 

dytë vendimet i nxjerr gjyqtari individual. 

 

Nga të gjitha arsyet e paraqitura e në pajtim me dispozitat e nenit 208 dhe 209 paragrafi 1 

pika (b) të LPK lidhur me nenin 17 të LPP, u vendos si në dispozitiv të këtij aktvendimi. 

  

GJYKATA KOMERCIALE E KOSOVËS, 

Dhoma e Shkalles se Dytë  

                                                  K.DH.SH.II nr.1096/23, me datë 10.11.2023 

 

                                                                                                                                                  Gjyqtari,  

                                                                                                                   Faton Bajrami 


